
  

 
 
 

 

ᐱᖓᓱᐃᑦ ᑲᖏᕐᓱᒥᐅᑦ ᐳᓕᓯᑕᐅᔪᑦ ᑎᒍᒥᐊᕆᐊᖃᕋᑎᑦ 

ᑎᒋᒥᐊᕐᓂᒥᓄᑦ ᐋᖓᔮᓐᓇᑐᓂᑦ ᐃᒥᐊᓗᓐᓂᓗ 

ᐊᓪᓕᑐᖃᕃᒃ, ᓄᕕᒻᐱᕆ 29, 2021 
 

 

 

ᐳᓖᓰᑦ ᕿᓂᔭᕐᓂᖁᑦ ᐊᓂᕐᕋᕆᔭᐅᔪᒥ ᑲᖏᕐᓱᒥ ᑕᓪᓕᒪᖓᓐᓂᐅᓚᐅᔪᒥ, ᑎᒍᓯᓚᕿᑦᓱᑎᑦ ᐋᖓᔮᓐᓇᑐᓂᑦ, 

ᐃᒥᐊᓗᓐᓂᑦ ᑖᓚᑐᐃᓐᓇᓂᓗ. 

ᒪᕐᕉᒃ ᐊᖑᑏᒃ ᐊᕐᓇᓗ ᑎᒍᔭᐅᓐᓂᖁᑦ ᐳᓖᓯᒃᑯᑦ ᕿᓂᕐᑎᓗᒋ ᑦᐊᓂᕐᕋᒋᔭᐅᔪᒥ ᓇᕝᕚᓱᑎᑦ ᐊᑦᔨᒋᖕᖏᑐᓂᑦ ᐊᖏᓂᓕᓐᓂᑦ ᑯᑫᓐᒥᒃ, 

ᑎᑕᕕᑕᒥᓐ, ᒪᕆᔪᐊᓇ ᐅᔭᕋᕐᒥᓗ ᐅᕐᓱᐊᐱᒻᒥᒃ. ᐃᓄᐃᑦ ᐸᓯᔭᑦᓴᐅᒍᑎᖃᕐᖁᑦ ᐋᖓᔮᓐᓇᑐᓂᑦ ᑎᒍᒥᐊᕐᓂᒥᓄᑦ, 

ᐸᓯᔭᑦᓴᓕᐊᖑᑐᐃᓐᓇᕆᐊᖃᕐᒥᓱᑎᓗ ᑎᒍᒥᐊᕆᐊᖃᕋᑎᑦ ᐱᖁᔭᑎᒍᑦ ᐊᒻᒪᓗ ᓂᐅᕐᕈᓭᓂᕐᒧᑦ ᐃᒥᐊᓗᒻᒥᒃ. 

ᐱᓇᓱᑦᑎᖏᑦ ᓄᓇᕕᒻᒥ ᖃᐅᔨᓴᕐᓂᒧᑦ ᐱᓇᓱᑦᑎᒋᔭᐅᔪᑦ ᑯᐯᒃᑯᑦ ᐳᓖᓯᖏᓂᑦ ᓄᓇᕕᒻᒥ ᐳᓖᓯᖏᓐᓄ ᖃᐅᔨᓴᕐᑎᖏᑦ 

ᕿᓂᐊᔭᓐᓂᖁᑦ ᓇᕝᕚᑐᕕᓂᐅᑦᓱᑎᓗ ᑎᒍᑦᓱᒋᑦ $43,515.00ᓂᑦ ᑖᓚᑐᐃᓐᓇᓂᑦ ᖃᕆᑕᐅᔭᑎᒍᓗ ᐱᑐᑦᓯᒪᒍᑎᐊᐲᑦ 

ᐃᓚᐅᑎᓪᓗᒋᑦ. 



  

ᐱᖓᓱᐃᑦ ᐃᓄᐃᑦ ᐳᓖᓯᑕᐅᓐᓂᖁᑦ ᐊᐱᕐᓱᑲᑦᑕᑕᐅᒋᕋᒥᒃ ᐳᓖᓯᒧᑦ. ᑭᖑᓂᐊᒍᑦ ᑎᒍᔭᐅᒪᕕᒻᒥ ᐊᓂᑎᑕᐅᓐᓂᖁᑦ 

ᐃᕐᑐᐃᕕᓕᐊᕆᐊᖃᓛᕐᓱᑎᑦ ᐸᓯᔭᑦᓴᓕᐊᖑᓪᓚᕆᓛᕐᓱᑎᑦ. ᑭᓇᒃᑰᓂᖏᑦ ᐃᓄᐃᑦ ᐅᖃᕈᑕᐅᑦᑌᓕᕗᑦ ᑐᕐᖃᑌᔨᒃ 

ᕿᒥᕐᕈᒋᖕᖏᓂᖓᓂ ᐊᓪᓚᑕᐅᒪᒍᑎᖏᓐᓂᑦ ᓱᕐᖁᐃᓯᒐᓱᓪᓗᓂ ᓇᓪᓕᖏᓐᓂᑦ ᐸᓯᔭᑦᓴᐅᒍᑎᓕᐅᓂᐊᕐᒪᖔᑦ. 

 

ᖃᓄᑐᐃᓐᓇᖅ ᖃᐅᔨᑎᑦᓯᔪᖅ ᒪᓗᓐᓇᑐᓂᑦ ᐊᑑᑎᔭᐅᔪᓂᑦ, ᐃᓚᐅᑎᓪᓗᒍ ᐱᖁᔭᑎᒍᑦ ᓱᒃᑯᐃᔪᓂᑦ ᓂᐅᕐᕈᓭᓂᕐᓂᑦ 

ᐋᖓᔮᓐᓇᑐᓂᑦ ᐃᒥᐊᓗᓐᓂᓗ, ᓇᐅᑐᐃᓐᓇᓄᑦ ᖃᐅᔨᔭᐅᖕᖏᓗᓂ ᐅᖃᕈᑎᖃᕈᓐᓇᖁᖅ ᐱᖁᔭᓂᑦ ᓱᒃᑯᐃᔪᓂᑦ 

ᐅᖄᓚᐅᑎᖓᓄᑦ ᐅᖄᓚᓗᓂ ᐊᑭᖃᖕᖏᑐᖅ: 1-800-711-1800. ᖃᐅᔨᑎᑦᓯᒍᑎᐅᔪᖅ 

ᑮᓇᐅᔭᕐᑖᑎᑕᐅᓚᖀᒍᓐᓇᖁᖅ ᐅᓄᕐᓂᐹᖑᓗᑎᑦ $2,000. 
    


